
vu Beruff:

Directeur social

et Directeur du personnel -
Stéftung Héllef Doheem

wunnt zu:
Nuechtmanescht

Wat waren d’Schwéierpunkten am Laf vun dénger Président-
schaft?

a. Zesummeliewen vu jonke Ménschen um Land - op aus dem land-
wirtschaftleche Beruff oder aus engem aneren; Zil war et, d’Liewen
am landleche Raum als ee Ganzt ze gesinn an dem Jugendlechen
d’Méiglechkeet ze ginn, sech mat Froén um kulturellen, sozialen a
reliéise Plang auserneenzesetzen. Dat war mat e Gond fir den
Nationalcomité vun de |B & JW an dee vun der LJ, fir dés Period
némmen eng Persoun fir déi zwee Gremien ze désignéiren.

b.Weiderféiren vun de verschiddenen Aarbechtsgruppen um Niveau
Agrarpolitik an dat ouni e Blad virun de Mond ze huelen, énner ane-
rem iwwert di 10%-Regelung bei de Méllechquoten, iwwert den
Afloss vun den USA um Niveau Welthandel (Manifestatioun an der
Stad mat symbolechem Mauerbau virun der amerikanescher
Ambassade),Subsidiereglung, Emweltfroén...

c. Ennerstétzung vun de regionale Gruppen bei der Gestaltung vun de
Landjugenddeeg. Dés Deeg stellen nét némmen een Happening op

Christihimmelfahrt duer, mee ét si jonk Leit, déi sech iwwer zwielef
Méint Ziit huelen, séch fraiwélleg engagéiren an zesummen op een
Zil duerschaffen.

d. Entwécklungshéllef; wihrend menger Ziit als Nationalprésident
war d’Gestaltung vun der Aarbecht an eisen Projet’en am Zaire
duerch déi deemoleg politesch Onrouen schwiereg an onsécher
ginn. Bis zu der Entwécklung vun neie Projet’en hate mir eng
humanitar Aktioun zu Gonschten vun drii erdbiewegeschiedegten
Dierfer a Ruminien lancéiert. Wihrend de Wanterméint waren
déi acht |B & JW an LJ-Gruppen un der Missioun bedeelegt.

e. Kontakt um lokale/regionale Plang: hei gung et dis drém, zesumme
mat de Vizeprésidenten méi een aktiven Austausch an Dialog mat
de Gruppen ze erméiglechen.

f. CEJA. Obwuel den Enthusiasmus fir en Engagement um europie-
sche Plang séch a Grenze gehal huet, (Europa ass heiansdo wiit weg)
war et dem Nationalcomité een Uleiés, d’Vertriedung op deem
Niveau weiderzeféieren.

g. Et kéint een sécher nach weider Punkten ervirhiewen. Ech wéll hei
awer ophalen mat der “Grande Féte Saar-Lor-Lux“. Et war de Carlo
Frantz, deemols Président vun dem Grupp ,,Réimech®, dee mat
Courage an Ausdauer dést Fest mat émgesat huet. Mat déser
Manifestatioun haten d’JB & JW nees eng Kéier d’Nues vir an dat
am Kader vun der grenziwwerschreidender Zesummenaarbecht.

Wat huet d’Fonktioun als Président vun de B & JW Dir
perséinlech bruecht?

Déi Joeren bei de |B & JW sief ét als Member vun enger regionaler
Grupp oder déi am Nationalcomité respektiv als Nationalprésident
waren eng schéin Ziit. Souwuel um regionalen, nationalen wéi och um
internationalen Plang hat ech d’Chance, fir vill Leit kennenzeléiren.
Duerch Kontakter mat de Gruppen hunn ech als nét ,Stack-
létzebuerger* d’Leit an hier Geigend méi no kennegeléiert.



Et war daks spannend, wann méi delikat Dossier’en am National-
comité ze debattéire waren. Um politeschen a soziokulturelle Plang,
wou sou munch Begéigung stattfond huet, waren eis lddien a
Revendikatiounen nét émmer kamout a wéllkomm.

Um européesche Plang hunn ech 3 Joer laang regelméisseg |B & JW
am CEJA (Conseil Européen des Jeunes Agriculteurs) vertrueden.
D’ Ausernanersetzung mat Jonken aus den europdesche Lanner war
eng Erfahrung, déi ech nét wéilt méssen. Manner begeeschtert war
ech iwwer de Fonktionnement vun den europieschen Institutiounen,
mat deene mir a Kontakt waren.

Kénnen dénger Meenung no d’JB & JW och haut nach den
d’Ziler an dem Geescht vun de Grénnungsmemberen gerecht
ginn?

Obwuel ech éischter als optimistesche Ménsch bekannt sinn, hunn
ech a Bezug op déi Fro eng liicht pessimistesch Haltung. Zénter hirer
Grénnung hun d’JB &)W eng Rei Annerungen am lindleche Raum
duerchlieft. Ech menge schon, datt et och haut nach méiglech ass, den
Ziler am Geescht vun de Grénnungsmembren gerecht ze ginn;an dat,
obwuel de Solidaritéitsgedanken sécher
nét méi deen ass vu fréier. D’Fro stellt
sech op déser Plaz, op genug Jonker
sech der Erausfuederung stelle wéllen.

D’Konscht ass et, haut méi wéi fréier,
jonk Ménschen ze begeeschteren, hiren
Interessi unzereegen, fir sech an deem
Geescht an der Gesellschaft an am spe-
ziellen am Zesummeliewen um Land ze
engagéieren. Eng Konscht, déi zu men-
ger Ziit vun den Nationalauménier’en
a Frénn Léon Kirsch a Leo Wagener mat
Bravour beherrscht gouf.

Wat fir ee Message wélls du deene verantwortleche jonke Leit
vun de JB & JW aus dénger Erfahrung eraus mat op de Wee ginn?

Well meng Ziit an de |B & JW eriwwer ass an ech och net méi vill
Kontakt zu deene Jonken an der Organisatioun hunn, ass et sécher-
lech schwéier, hei Rotschléi ze ginn. Déi verantwortlech jonk Leit vun
de JB & JW solle keng Angscht hunn sech ze engagéieren a solle sech
net vun anere Leit oder Organisatiounen beaflosse loossen. Ech
wénschen hinnen de Courage sech zu de Problemer an der
Gesellschaft hir Meenung ze bilden, sech ze positionnéieren a sech de
Mond nét verbidden ze loossen.




